
“Kaaf ma ebbes ab” 
 
Hot de Blumepeter aus Monnem gsagt. Er wa ä Original uff de Strose vun Monnem. 
 
Mit “Kaaf ma ebbes ab” hot er soi Blumme gemäänt, die ma abkaafe sollde. 
De Blumepeter hot soi Blumme ghabt, de Gerhard hot die Idee, onnere zum Wonnere zu bewege, 
mit Hilfe de Fiess, wie de Blumepeter durch die Quadrade vun Monnem geloffe is. 
 
Die Quadrade in Monnem sin quadradisch un paralell.  
Wenn die Fies paralell sin, kon ma waid gee, ned bloß iwwer die Neggarbrigg, sondern bis zur 
Bergstroß odder in de Odewald odder zur Woistroß. Do gibt´s Woi un Krumbeere. 
 
Gerhards Großvadder hot mit Krumbeere/ Kardoffel ghondelt.  
 
De Gerhard aus de Schwetzinger Vorstad in Monnem is a än Kurpälzer wie die Lieselodde vun de 
Palz. Deswege zietsen gern nach drauße in die grien nadur. 
 
Jetzt wontda in Eschborn, des liggt bei Fronkford om Moin. Vun do farter zwee mol im Monad 
sunndags raus, um zu wonnern, hoffd, onnere sin a debei. 
 
Awwa alä geda a, weils so schä is, in di hiesische Middelgebirge, awwer nät bloss wege de 

Blumme un de knoddlische Medcha. Mir rädde mit de Leit un knipse a Fotos. 
 

Gerhard Korrektur gelesen Gabriele M. aus MA 
 
D´r Blumepeter 
 
Klä vunn Wuchs, 
Kaum greeßer wie´n Meter 
Gerisse wie´n Fuchs 
War unser Blumepeter 
 
Breet war soi Nas, 
Soi Gsicht war noch viel breeder, 
Soi Bäh so krumm wie bei´me Has, 
So war de Blumepeter. 
 
Die Kapp dief in de Kopp gedrickt, 
Unn mit verflickte Kleeder, 
Is jeden Owend ausgerickt 
Der gude Blumepeter. 
 

Soi Gosch war scharf als wie e Schwert, 
Un oft mit viel Gezeter 
Is ständisch dorch die Schdadt geerrt 
Der schlaue, klähne Peter. 
 
Am linke Arm´s Kerwel voll Blumme, 
Des weeß heit fascht noch jeder, 
So issa an die Wertsdisch kumme, 
Der kläne, scheppe Peter. 
 
Bekannt war er in Schdadt unn Land, 
So gut wie´n roder Keeter, 
Mim Veilchestraißl in de Hand, 
De Mannemer Blumepeter 

